
2 Kurinthiyon

1Yih khat Paulus ki taraf se hai, jo Allah ki
marzi se Masih Isa ka rasual hai. Sath hi yih bhai
Timuthiyus Ki taraf se bhi hai.

Main Kurinthus men Allah ki jamat aur suba
Akhaya men maujud tamam mugaddasin ko yih
likh raha han. )

2 Khuda hamara Bap aur Khudawand Isa
Masih ap ko fazl aur salamati ata karen.

Allah kt Hamd-o-Sana_

3Hamare Khudawand Isa Masih ke Khuda aur
Bap ki tamjid ho, jo rahm ka Bap aur tamam
tarah ki tasalli ka Khuda hai. 4 Jab bhi ham
musibat men phans jate hain to wuh hamen

tasalll deta hai taki ham auron ko bhi tasalli
de saken. Phir jab wuh kist musibat se dochar

hote hain to ham bhi un ko usl tarah tasalli de
sakte hain jis tarah Allah ne hamen tasall1 d1 hai.

> Kyonki jitni kasrat se Masih ki-s1 musibaten
ham par a jatr hain utni kasrat se Allah Masth
ke zariye hamen tasalll deta hai. 6 Jab ham
musibaton se dochar hote hain to yih bat ap ki
tasalll aur najat ka bais bantt hai. Jab hamaril
tasalll hotl hai to yih ap ki bhi tasall1 ka bais
banti hai. Yon ap bhi sabar se wuh kuchh
bardasht karne ke gabil ban jate hain jo ham
bardasht kar rahe hain. 7 Chunanche hamaril
ap ke bare men ummid pukhta rahti hai. Kyonki
ham jante hain ki jis tarah ap hamari musibaton

men sharik hain usi tarah ap us tasalli men bhi
sharik hain jo hamen hasil hotl hai.

8 Bhaiyo, ham ap ko us musibat se agah karna
chahte hain jis men ham stba Asiya men phans
gae. Ham par dabaw itna shadid tha ki use
bardasht karna namumkin-sa ho gaya aur ham
jan se hath dho baithe. 9 Ham ne mahsis kiya
ki hamen saza-e-maut di gal hai. Lekin yih is
lie hua taki ham apne ap par bharosa na karen
balki Allah par jo murdon ko zinda kar deta hai.
10 Us1 ne hamen aisI haibatnak maut se bachaya
aur wuh ainda bhi hamen bachaega. Aur ham
ne us par ummid rakhit hai ki wuh hamen ek bar
phir bachaega. 1! Ap bhi apni duaon se hamari
madad kar rahe hain. Yih kitni khiabsurat bat

hai ki Allah bahuton ki duaon ko sun kar ham
par mehrbani karegd aur natije men bahutere

hamare lie shukr karenge.

Paulus ke Mansubon men Tabdilt

12 Yih bat hamare lie fakhr ka bais hai ki
hamara zamir saf hai. Kyonki ham ne Allah ke
samne sadadili aur khulus se zindagi guzari hai,
aur ham ne apni insani hikmat par inhisar nahin
kiya balki Allah ke fazl par. Duniya men aur
khaskar ap ke sath hamara rawaiya aisa hi raha
hai. 13 Ham to ap ko aisl kol bat nahin likhte
jo ap parh ya samajh nahin sakte. Aur mujhe
ummid hai ki ap ko pure taur par samajh aegi,
14 agarche ap filhal sab kuchh nahin samajhte.
Kyonki jab ap ko sab kuchh samajh aega tab ap
Khudawand Isa ke din ham par utna fakhr kar
sakenge jitna ham ap par.

15 Chunki mujhe is ka pura yaqin tha is lie
main pahle ap ke pas ana chahta tha taki ap
ko dugni barkat mil jae. 16 Khayal yih tha ki
main ap ke han se ho kar Makiduniya jaun aur
wahan se ap ke pas wapas aun. Phir ap suba
Yahudiya ke safr ke lie taiyariyan karne men
merl madad karke mujhe age bhej sakte the.
17 Ap mujhe bataen ki kya main ne yih manstba
yon hi banaya tha? Kya main duniyawl logon ki
tarah manstbe bana leta hin jo ek hi lamhe men
“J1 han” aur “J1 nahin” kahte hain? 18 Lekin Allah
wafadar hai aur wuh mera gawah hai ki ham ap
ke sath bat karte waqt “Nahin” ko “Han” ke sath
nahin milate. 19 Kyonki Allah ka Farzand Isa
Masth jis ki munadi main, Silas aur Timuthiyus
ne ki wuh bhi aisa nahin hai. Us ne kabhi bhi
“Han” ko “Nahin” ke sath nahin milaya balki
us men Allah ki hatmi “J1 han” wujud men ar.
20 Kyonki wuhi Allah ke tamam wadon ki “Han”
hai. Is lie ham usi ke wasile se “Amin” (J1 han)
kah kar Allah ko jalal dete hain. 21 Aur Allah
khud hamen aur ap ko Masih men mazbut kar
deta hai. Usl ne hamen masah karke makhsus
kiya hai. 22 Usl ne ham par apni muhr laga kar
zahir kiya hai ki ham us ki milkiyat hain aur
usl ne hamen Ruhul-quds de kar apne wadon
ka bayana ada kiya hai.

23 Agar main jhat bolan to Allah mere khilaf
gawahi de. Bat yih hai ki main ap ko bachane ke
lie Kurinthus wapas na aya. 24 Matlab yih nahin
ki ham Iman ke muamale men ap par hukimat
karna chahte hain. Nahin, ham ap ke sath mil
kar khidmat karte hain taki ap khushi se bhar

jaen, kyonki ap to Iman ki marifat gqaym hain.

2

1 Chunanche main ne faisla kiya ki main
dubara ap ke pas nahin aunga, warna ap ko
bahut gham khana parega. 2 Kyonki agar main
ap ko dukh pahunchaun to kaun mujhe khush
karega? Yih wuh shakhs nahin karega jise main
ne dukh pahunchaya hai. 3 Yihi wajah hai
ki main ne ap ko yih likh diyda. Main nahin
chahta tha ki ap ke pas a kar unhin logon se
gham khaun jinhen mujhe khush karna chahie.
Kyonki mujhe ap sab ke bare men yaqin hai ki
merl khushi ap sab ki khushi hai. 4 Main ne ap
ko nihayat ranjida aur pareshan halat men ansu
baha baha kar likh diya. Magsad yih nahin tha
ki ap ghamgin ho jaen balki main chahta tha ki
ap jan len ki main ap se kitni gahr1 muhabbat
rakhta han.

Mujrim ko Muaf Kar Diya Jae

5 Agar kisi ne dukh pahunchaya hai to mujhe
nahin balki kisi had tak ap sab ko. (Main zyada
sakhtl se bat nahin karna chahta.) ¢ Lekin
mazkara shakhs ke lie yih kafi hai ki use jamat
ke aksar logon ne saza di hai. 7 Ab zararl hai
ki ap use muaf karke tasalll den, warna wuh
gham kha kha kar tabah ho jaega. 8 Chunanche
main is par zor dend chahta han ki ap use apni
muhabbat ka ehsas dilaen. 9 Main ne yih malam
karne ke lie ap ko likha ki kya ap imtihan men
pure utrenge aur har bat men tabe rahenge.
10 Jise ap kuchh muaf karte hain use main bhi

muaf kartd han. Aur jo kuchh main ne muaf
kiya, agar mujhe kuchh muaf karne ki zarurat
thi, wuh main ne ap ki khatir Masih ke huzur
muaf kiya hai 11 taki Iblis ham se fayda na uthae.
Kyonki ham us ki chalon se khub wagqif hain.

Troas men Paulus ki Pareshant
12 Jab main Masth ki khushkhabri sunane ke

lie Troas gaya to Khudawand ne mere lie age
khidmat karne ka ek darwaza khol diya. 13 Lekin
jab mujhe apna bhai Titus wahan na mila to
main bechain ho gaya aur unhen khairbad kah
kar siba Makiduniya chala gaya.

Masth men Fatah
14 Lekin Khuda ka shukr hai! Wuhl hamare
age age chalta hai aur ham Masih ke qaidi ban
kar us ki fatah manate hue us ke pichhe pichhe

chalte hain. Yon Allah hamare wasile se har
jagah Masih ke bare men ilm khushbu ki tarah

phailata hai. 15 Kyonki ham Masth ki khushbu
hain jo Allah tak pahunchti hai aur sath sath
logon men bhi phailti hai, najat pane walon men
bhi aur halak hone walon men bhi. 16 Baz logon
ke lie ham maut ki mohlak bu hain jabki baz ke
lie ham zindagibakhsh khushbu hain. To kaun
yih zimmedarl nibhane ke layq hai? 17 Kyonki
ham aksar logon ki tarah Allah ke kalam ki
tijarat nahin karte, balki yih jan kar ki ham Allah
ke huzur men hain aur us ke bheje hue hain ham
khulusdili se logon se bat karte hain.

3

Nae Ahd ke Khadim

1Kya ham dubara apni khibiyon ka dhandora
pit rahe hain? Ya kya ham baz logon ki manind
hain jinhen ap ko sifarishi khat dene ya ap se
aise khat likhwane ki zartrat hotl hai? 2 Nahin,
ap to khud hamara khat hain jo hamare dilon
par likha hua hai. Sab ise pahchan aur parh
sakte hain. 3 Yih saf zahir hai ki ap Masih ka
khat hain jo us ne hamari khidmat ke zariye likh
diya hai. Aur yih khat siyahi se nahin balki zinda
Khuda ke Ruh se likha gaya, patthar ki takhtiyon
par nahin balki insani dilon par.

4Ham yih is lie yaqin se kah sakte hain kyonki
ham Masih ke wasile se Allah par etamad rakhte
hain. 5> Hamare andar to kuchh nahin hai jis ki
bind par ham dawa kar sakte ki ham yih kam
karne ke layq hain. Nahin, hamari liyagat Allah
ki taraf se hai. 6 Usi ne hamen nae ahd ke khadim
hone ke layq bana diya hai. Aur yih ahd likhi
huit shariat par mabni nahin hai balki Rah par;,
kyonki likhi hui shariat ke asar se ham mar jate
hain jabki Rih hamen zinda kar deta hai.

7 Sharlat ke huraf patthar ki takhtiyon par
kanda kie gae aur jab use diya gaya to Allah ka
jalal zahir hua. Yih jalal itna tez tha ki Israili
Musa ke chehre ko lagatar dekh na sake. Agar
us chiz ka jalal itna tez tha jo ab manstkh hai 8 to
kya Ruh ke nizam ka jalal is se kahin zyada nahin
hoga? 9 Agar purana nizam jo hamen mujrim
thahrata tha jalali tha to phir naya nizam jo
hamen rastbaz qarar deta hai kahin zyada jalali
hoga. 10 Han, pahle nizam ka jalal nae nizam
ke zabardast jalal ki nisbat kuchh bhi nahin hai.
11 Aur agar us purane nizam ka jalal bahut tha

jo ab mansukh hai to phir us nae nizam ka jalal
kahin zyada hoga jo gqaym rahega.

12 Pas chunki ham aisi ummid rakhte hain is
lie barl dilerl se khidmat karte hain. 13 Ham
Musa ki manind nahin hain jis ne shariat sunane
ke ikhtitam par apne chehre par nigab dal liya
taki Israili use takte na rahen jo ab mansukh hai.
14To bhi wuh zahni taur par ar gae. Kyonki aj tak
jab purane ahdname ki tilawat ki jati hai to yihi
nigab gaym hai. Aj tak niqab ko hataya nahin
gaya kyonki yih ahd sirf Masth men mansukh
hota hai. 15 Han, aj tak jab Musa ki shariat parhi
jatl hai to yih nigab un ke dilon par para rahta
hai. 16 Lekin jab bhi ko1 Khudawand ki taraf ruja
karta hai to yih nigab hataya jata hai, 17 kyonki
Khudawand Ruh hai aur jahan Khudawand ka
Rih hai wahan azadi hai. 18 Chunanche ham
sab jin ke chehron se nigab hataya gaya hai
Khudawand ka jalal mun'akis karte aur qadam
bagqadam jalal pate hue Masth ki surat men
badalte jate hain. Yih Khudawand hi ka kam
hai jo Rah hai.

4

Mittt ke Bartanon men Ruhant Khazana

1 Pas chunki hamen Allah ke rahm se yih
khidmat saunpi gal hai is lie ham bedil nahin
ho jate. 2 Ham ne chhupi hui sharmnak baten

mustarad kar di hain. Na ham chalaki se
kam karte, na Allah ke kalam men tahrif karte

hain. Balki hamen apni sifarish ki zarurat bhi
nahin, kyonki jab ham Allah ke huzur logon par
haqiqgat ko zahir karte hain to hamarl neknami

khud bakhud har ek ke zamir par zahir ho jat1
hai. 3 Aur agar hamari khushkhabri nigab tale
chhupi hui bhi ho to wuh sirf un ke lie chhupi
hul hai jo halak ho rahe hain. 4 Is jahan ke
sharir Khuda ne un ke zahnon ko andha kar diya
hai jo iman nahin rakhte. Is lie wuh Allah ki
khushkhabri ki jalali raushni nahin dekh sakte.
Wuh yih paighdm nahin samajh sakte jo Masth
ke jalal ke bare men hai, us ke bare men jo Allah
ki strat hai. > Kyonki ham apna prachar nahin
karte balki Isa Masih ka paigham sunate hain
ki wuh Khudawand hai. Apne ap ko ham Isa ki
khatir ap ke khadim qarar dete hain. 6 Kyonki
jis Khuda ne farmaya, “Andhere men se raushni
chamke,” us ne hamare dilon men apni raushni
chamakne di taki ham Allah ka wuh jalal jan len
jo Isa Masih ke chehre se chamakta hai.

7 Lekin ham jin ke andar yih khazana hai am
mittl ke bartanon ki manind hain taki zahir ho
ki yih zabardast quwwat hamaril taraf se nahin
balki Allah ki taraf se hai. 8 Log hamen charon

taraf se dabate hain, lekin kol hamen kuchal
kar khatm nahin kar sakta. Ham uljhan men

par jate hain, lekin ummid ka daman hath se
jane nahin dete. 9 Log hamen 1za dete hain,
lekin hamen akela nahin chhora jata. Logon ke
dhakkon se ham zamin par gir jate hain, lekin
ham tabah nahin hote. 10 Har waqt ham apne
badan men Isa ki maut lie phirte hain taki Isa
ki zindagl bh1 hamare badan men zahir ho jae.
11 Kyonki har waqt hamen zinda halat men Isa
ki khatir maut ke hawale kar diya jata hai taki

us ki zindagl hamare fani badan men zahir ho
jae. 12Yon ham men maut ka asar kam karta hai
jabki ap men zindagl ka asar.

13 Kalam-e-mugaddas men likha hai, “Main
Iman laya aur is lie bola.” Hamen 1man ka yihi
Rah hasil hai is lie ham bhi 1iman lane ki wajah
se bolte hain. 14 Kyonki ham jante hain ki jis
ne Khudawand Isa ko murdon men se zinda kar
diya hai wuh Isa ke sath hamen bhi zinda karke
ap logon samet apne huzar khara karega. 15 Yih
sab kuchh ap ke fayde ke lie hai. Yon Allah
ka fazl age barhte barhte mazid bahut-se logon
tak pahunch raha hai aur natije men wuh Allah
ko jalal de kar shukrguzari ki duaon men bahut
izafa kar rahe hain.

Iman ki Zindagt

16 s1 wajah se ham bedil nahin ho jate. Beshak
zahirl taur par ham khatm ho rahe hain, lekin
andar hi andar roz baroz hamari tajdid hot1 ja
rahl hai. 17 Kyonki hamaril maujuda musibat
halki aur pal-bhar ki hai, aur wuh hamare lie
ek aisa abadi jalal paida kar rahi hai jis ki nisbat
maujuda musibat kuchh bhi nahin. 18Is lie ham
dekhi hui chizon par ghaur nahin karte balki
andekh1 chizon par. Kyonki dekhi huil chizen
arizl hain, jabki andekhi chizen abadi hain.

)

1 Ham to jante hain ki jab hamarl duniyawi
jhonpri jis men ham rahte hain giral jaegil to
Allah hamen asman par ek makan dega, ek aisa
abad1 ghar jise insani hathon ne nahin banaya

hoga. 21s lie ham is jhonpri men karahte hain
aur asmani ghar pahan lene ki shadid arzu
rakhte hain, 3 kyonki jab ham use pahan lenge to
ham nange nahin pae jaenge. 41Is jhonpri men
rahte hue ham bojh tale karahte hain. Kyonki
ham apna fani libas utarna nahin chahte balki
us par asmani ghar ka libas pahan lena chahte
hain taki zindagl wuh kuchh nigal jae jo fani hai.
5 Allah ne khud hamen is magsad ke lie taiyar
kiya hai aur usi ne hamen Ruhul-quds ko ane
wale jalal ke baiane ke taur par de diya hai.

6 Chunanche ham hamesha hausla rakhte
hain. Ham jante hain ki jab tak apne badan

men rihaishpazir hain us waqt tak Khudawand
ke ghar se dar hain. 7 Ham zahirl chizon par
bharosa nahin karte balki iman par chalte hain.
8 Han, hamara hausla buland hai balki ham
zyada yih chahte hain ki apne jismani ghar se
rawana ho kar Khudawand ke ghar men rahen.
9 Lekin khah ham apne badan men hon ya na,
ham isI koshish men rahte hain ki Khudawand
ko pasand aen. 10 Kyonki lazim hai ki ham sab
Masih ke takht-e-adalat ke samne hazir ho jaen.
Wahan har ek ko us kam ka ajr milega jo us ne
apne badan men rahte hue kiya hai, khah wuh
achchha tha ya bura.

Masth ke wastle se Hamart Allah ke sath Dosti
11 Ab ham Khudawand ke khauf ko jan kar

logon ko samjhane ki koshish karte hain. Ham
to Allah ke samne pure taur par zahir hain. Aur
main ummid rakhta hian ki ham ap ke zamir ke
samne bhi zahir hain. 12 Kya ham yih bat karke
dubara apni sifarish kar rahe hain? Nahin, ap

ko ham par fakhr karne ka mauqa de rahe hain
taki ap un ke jawab men kuchh kah saken jo
zahirt baton par shekhi marte aur dili baten
nazarandaz karte hain. 13 Kyonki agar ham
bekhud hue to Allah ki khatir, aur agar hosh
men hain to ap ki khatir. 14 Bat yih hai ki Masih
ki muhabbat hamen majbuar kar dett hai, kyonki
ham is natije par pahunch gae hain ki ek sab ke
lie mua. Is ka matlab hai ki sab h1 mar gae hain.
15 Aur wuh sab ke lie is lie mua taki jo zinda hain
wuh apne lie na jien balki us ke lie jo un ki khatir
mua aur phir j1 utha.

16 Is wajah se ham ab se kis1 ko bhi duniyawi
nigah se nahin dekhte. Pahle to ham Masih ko
bhi is zawiye se dekhte the, lekin yih waqt guzar
gaya hai. 17 Chunanche jo Masith men hai wuh
naya makhlaqg hai. Purani zindagi jat1 rahi aur
nal zindagl shurd ho gai hai. 18 Yih sab kuchh
Allah ki taraf se hai jis ne Masih ke wasile se
apne sath hamara mel-milap kar liya hai. Aur
usl ne hamen mel-milap karane ki khidmat ki
zimmedari di hai. 19 Is khidmat ke taht ham yih
paigham sunate hain ki Allah ne Masih ke wasile
se apne sath duniya ki sulah karai aur logon
ke gunahon ko un ke zimme na lagaya. Sulah
karane ka yih paigham us ne hamare sapurd kar
diya.

20 Pas ham Masih ke elchi hain aur Allah
hamare wasile se logon ko samjhata hai. Ham
Masih ke waste ap se minnat karte hain ki Allah
ki sulah ki peshkash ko qabul karen taki us ki ap
ke sath sulah ho jae. 21 Masth begunah tha, lekin

Allah ne use hamari khatir gunah thahraya taki
hamen us men rastbaz qarar diya jae.

6

1 Allah ke hamkhidmat hote hue ham ap se
minnat karte hain ki jo fazl ap ko mila hai
wuh zae na jae. 2 Kyonki Allah farmata hai,
“Qabuliyat ke waqt main ne terl suni, najat ke
din terl madad ki.” Sunen! Ab qabuliyat ka waqt
a gaya hai, ab najat ka din hai.

3 Ham kis1i ke lie bhi thokar ka bais nahin
bante taki log hamari khidmat men nugs na
nikal saken. 4 Han, hamen sifarish ki zartrat
hi nahin, kyonki Allah ke khadim hote hue
ham har halat men apni neknami zahir karte
hain: jab ham sabar se musibaten, mushk-
ilat aur afaten bardasht karte hain, > jab log
hamen marte aur qaid men dalte hain, jab
ham beqabt hujumon ka samna karte hain,
jab ham mehnat-mashaqqat karte, rat ke waqt
jagte aur bhiuke rahte hain, ¢ jab ham apni
pakizagi, ilm, sabar aur mehrban suluk ka izhar
karte hain, jab ham Ruhul-quds ke wasile se
haqigl muhabbat rakhte, 7 sachchi baten karte
aur Allah ki qudrat se logon ki khidmat karte
hain. Ham apni neknami is men bhi zahir
karte hain ki ham donon hathon se rastbazi
ke hathiyar thame rakhte hain. 8 Ham apni
khidmat jarl rakhte hain, chahe log hamaril
izzat karen chahe be'izzatl, chahe wuh hamari
buri riport den chahe achchhi. Agarche hamari
khidmat sachchi hai, lekin log hamen daghabaz
qgarar dete hain. ° Agarche log hamen jante hain

to bhi hamen nazarandaz kiya jata hai. Ham
marte marte zinda rahte hain aur log hamen
mar mar kar qatl nahin kar sakte. 19 Ham gham
kha kha kar har waqt khush rahte hain, ham
gharib halat men bahuton ko daulatmand bana
dete hain. Hamare pas kuchh nahin hai, to bh1
hamen sab kuchh hasil hai.

11 Kurinthus ke azizo, ham ne khul kar ap se
bat ki hai, hamara dil ap ke lie kushada ho gaya
hai. 12 Jo jagah ham ne dil men ap ko di hai
wuh ab tak kam nahin hul. Lekin ap ke dilon
men hamare lie kol jagah nahin rahi. 13 Ab main
ap se jo mere bachche hain darkhast karta hion
ki jawab men hamen bhi apne dilon men jagah
den.

Ghairmasthi Asarat se Khabardar

14 Ghairimandaron ke sath mil kar ek jue tale
zindagl na guzaren, kyonki rasti ka narasti se
kya wasta hai? Ya raushni tariki ke sath kya
tallug rakh saktl hai? 15 Masih aur Iblis ke
darmiyan kya mutabiqat ho sakti hai? Imandar
ka ghairimandar ke sath kya wasta hai? 16 Allah
ke maqdis aur buton men kya ittafaq ho sakta
hai? Ham to zinda Khuda ka ghar hain. Allah
ne yon farmaya hai,

“Main un ke darmiyan sukonat karunga

aur un men phiranga.

Main un ka Khuda hunga,

aur wuh meri gaum honge.”

17 Chunanche Rab farmata hai,

“Is lie un men se nikal ao
aur un se alag ho jao.

Kis1i napak chiz ko na chhuna,

to phir main tumhen gabul kartnga.
18 Main tumhara Bap hunga

aur tum mere bete-betiyan hoge,
Rab Qadir-e-mutlaqg farmata hai.”

1 Mere azizo, yih tamam wade ham se kie gae
hain. Is lie aen, ham apne ap ko har us chiz se
pak-saf karen jo jism aur ruh ko aluda kar det1
hai. Aur ham Khuda ke khauf men mukammal
taur par muqaddas banane ke lie koshan rahen.

Paulus kit Khusht

2 Hamen apne dil men jagah den. Na ham
ne kisi se nainsafi ki, na kisi ko bigara ya us
se ghalat fayda uthaya. 3 Main yih bat ap ko
mujrim thahrane ke lie nahin kah raha. Main
ap ko pahle bata chuka han ki ap hamen itne
aziz hain ki ham ap ke sath marne aur jine ke lie
taiyar hain. 4Is lie main ap se khul kar bat karta
htn aur main ap par bara fakhr bhi karta han. Is
nate se mujhe puri tasalli hai, aur hamari tamam
musibaton ke bawujud meri khushi ki intaha
nahin.

> Kyonki jab ham Makiduniya pahunche to
ham jism ke lihaz se aram na kar sake.
Musibaton ne hamen har taraf se gher liya.
Dusron Ki taraf se jhagaron se aur dil men tarah
tarah ke dar se nipatna para. 6 Lekin Allah ne jo
dabe huon ko tasalli bakhshta hai Titus ke ane

se hamarl hausla-afzal ki. 7 Hamara hausla na
sirf us ke ane se barh gaya balki un hausla-afza

baton se bhi jin se ap ne use tasalli di. Us ne

hamen ap ki arzia, ap ki ah-o-zarl aur mere lie
ap ki sargarmi ke bare men riport di. Yih sun
kar mer1 khushi mazid barh gar.

8 Kyonki agarche main ne ap ko apne khat se
dukh pahunchaya to bhi main pachhtata nahin.
Pahle to main khat likhne se pachhtaya, lekin
ab main dekhta han ki jo dukh us ne ap ko
pahunchaya wuh sirf arizi tha ° aur us ne ap
ko tauba tak pahunchaya. Yih sun kar main ab
khushi manata hun, is lie nahin ki ap ko dukh
uthana para hai balki is lie ki is dukh ne ap
ko tauba tak pahunchaya. Allah ne yih dukh
apni marzi purl karane ke lie istemal kiya, is lie
ap ko hamari taraf se kol nugsan na pahuncha.
10 Kyonki jo dukh Allah apni marzi pari karane
ke lie istemnal karta hai us se tauba paida hot1 hai
aur us ka anjam najat hai. Is men pachhtane ki
gunjaish hi nahin. Is ke baraks duniyawi dukh
ka anjam maut hai. 11 Ap khud dekhen ki Allah
ke is dukh ne ap men kya paida kiya hai: kitni
sanjidagi, apna difa karne ka kitna josh, ghalat
harkaton par kitna ghussa, kitna khauf, kitni
chahat, kitni sargarmi. Ap saza dene ke lie kitne
taiyar the! Ap ne har lihaz se sabit kiya hai ki
ap is muamale men bequsur hain.

12 Gharz, agarche main ne ap ko likha, lekin
magsad yih nahin tha ki ghalat harkaten karne
wale ke bare men likhan ya us ke bare men jis
ke sath ghalat kam kiya gaya. Nahin, maqgsad
yih tha ki Allah ke huzur ap par zahir ho jae ki
ap hamare lie kitne sargarm hain. 13 Yihi wajah
hai ki hamara hausla barh gaya hai.

Lekin na sirf hamari hausla-afzai hui hai balki
ham yih dekh kar be'intaha khush hue ki Titus

kitna khush tha. Wuh kyon khush tha? Is lie
ki us ki rah ap sab se tar-o-taza hui. 14 Us ke
samne main ne ap par fakhr kiya tha, aur main
sharminda nahin hua kyonki yih bat durust
sabit hul hai. Jis tarah ham ne ap ko hamesha

sachchi baten batal hain usl _tarah Titus ke
samne ap par hamara fakhr bhi durust nikla.

15 Ap use nihayat aziz hain kyonki wuh ap sab
ki farmanbardari yad karta hai, ki ap ne darte
aur kanpte hue use khushamdid kaha. 16 Main
khush hun ki main har lihaz se ap par etamad
kar sakta han.

8

Yahudiya ke Gharibon ke lie Hadiya

1 Bhaiyo, ham ap ki tawajjuh us fazl ki taraf
dilana chahte hain jo Allah ne suba Makiduniya
ki jamaton par kiya. 2 Jis musibat men wuh
phanse hue hain us se un ki sakht azmaish hui.
To bhi un ki be'intaha khushi aur shadid ghurbat
ka natija yih nikla ki unhon ne bar1 faiyazdili
se hadiya diya. 3 Main gawah han ki jitna wuh
de sake utna unhon ne de diya balki is se bhi
zyada. Apni hi taraf se 4 unhon ne bare zor
se ham se minnat ki ki hamen bhi Yahudiya ke
mugaddasin ki khidmat karne ka mauqga den,

ham bh1 dene ke fazl men sharik hona chahte
hain. 35 Aur unhon ne hamari ummid se kahin
zyada kiya! Allah ki marzi se un ka pahla qadam

yih tha ki unhon ne apne ap ko Khudawand ke
lie makhsus kiya. Un ka dasra qadam yih tha

ki unhon ne apne ap ko hamare lie makhsus
kiya. 6Is par ham ne Titus ki hausla-afzai ki ki
wuh ap ke pas bhi hadiya jama karne ka wuh
silsila anjam tak pahunchae jo us ne shuru kiya
tha. 7 Ap ke pas sab kuchh kasrat se paya jata
hai, khah Iman ho, khah kalam, ilm, mukammal
sargarmi ya ham se muhabbat ho. Ab is bat ka
khayal rakhen ki ap yih hadiya dene men bhi
apni kasir daulat ka izhar karen.

8 Mer1 taraf se yih kol hukm nahin hai. Lekin
dusron ki sargarmi ke pesh-e-nazar main ap ki
bhi muhabbat parakh raha han ki wuh kitni
haqiqi hai. 9 Ap to jante hain ki hamare
Khudawand Isa Masih ne ap par kaisa fazl kiya
hai, ki agarche wuh daulatmand tha to bhi wuh
ap ki khatir gharib ban gaya taki ap us ki
ghurbat se daulatmand ban jaen.

10 Is muamale men mera mashwara sunen,
kyonki wuh ap ke lie mufid sabit hoga. Pichhle

sal ap pahl1 jamat the jo na sirf hadiya dene lagl
balki ise dena bhi chahti thi. 11 Ab use takmil tak
pahunchaen jo ap ne shura kar rakha hai. Dene
ka jo shauq ap rakhte hain wuh amal men laya
jae. Utna den jitna ap de saken. 12 Kyonki agar
ap dene ka shauq rakhte hain to phir Allah ap ka
hadiya us bina par gqabul karega jo ap de sakte
hain, us bina par nahin jo ap nahin de sakte.

13 Kahne ka matlab yih nahin ki dasron ko
aram dilane ke bais ap khud musibat men par
jaen. Bat sirf yih hai ki logon ke halat kuchh
barabar hone chahien. 141Is waqt to ap ke pas
bahut hai aur ap un ki zarurat pur1 kar sakte
hain. Bad men kisi waqt jab un ke pas bahut

hoga to wuh ap ki zarurat bhi puarl kar sakenge.
Yon ap ke halat kuchh barabar rahenge, 15 jis
tarah kalam-e-muqaddas men bhi likha hai, “Jis
ne zyada jama kiya tha us ke pas kuchh na
bacha. Lekin jis ne kam jama kiya tha us ke pas
bhi kafi tha.”

Titus aur Us ke Satht _ . .
16 Khuda ka shukr hai jis ne Titus ke dil men

wuhi josh paida kiya hai jo main ap ke lie rakhta
han. 17 Jab ham ne us ki hausla-afzai ki ki wuh
ap ke pas jae to wuh na sirf is ke lie taiyar
hua balki bara sargarm ho kar khud bakhud
ap ke pas jane ke lie rawana hua. 18 Ham ne
us ke sath us bhai ko bhej diya jis ki khidmat
ki tarif tamam jamaten kartl hain, kyonki use
Allah ki khushkhabri sunane ki nemat mili hai.
19 Use na sirf ap ke pas jana hai balki jamaton
ne use mugqarrar kiya hai ki jab ham hadiye
ko Yarushalam le jaenge to wuh hamare sath
jae. Yon ham yih khidmat ada karte waqt
Khudawand ko jalal denge aur apni sargarmi ka
izhar karenge.

20 Kyonki us bare hadiye ke pesh-e-nazar jo
ham le jaenge ham is se bachna chahte hain
ki kist ko ham par shak karne ka mauqga mile.
21 Hamar1 purl koshish yih hai ki wuhi kuchh
karen jo na sirf Khudawand ki nazar men durust

hai balki insan ki nazar men bhi.
22Un ke sath ham ne ek aur bhai ko bhi bhej

diya jis ki sargarmi ham ne kal mauqon par
parkhi hai. Ab wuh mazid sargarm ho gaya
hai, kyonki wuh ap par bara etamad karta hai.
23 Jahan tak Titus ka tallug hai, wuh mera sathi

aur hamkhidmat hai. Aur jo bhai us ke sath hain
unhen jamaton ne bheja hai. Wuh Masih ke lie
izzat ka bais hain. 24 Un par apnl muhabbat ka
izhar karke yih zahir karen ki ham ap par kyon
fakhr karte hain. Phir yih bat Khuda ki digar
jamaton ko bhi nazar aegi.

9

Mugqgaddasin ki Madad

1 Asal men is ki zartirat nahin ki main ap ko us
kam ke bare men likhan jo hamen Yahudiya ke
mugaddasin ki khidmat men karna hai. 2 Kyonki
main ap ki garmjoshi janta hun, aur main
Makiduniya ke imandaron ke samne ap par
fakhr karta raha hun ki “Akhaya ke log pichhle
sal se dene ke lie taiyar the.” Yon ap ki sargarmi
ne zyadatar logon ko khud dene ke lie ubhara.
3 Ab main ne in bhaiyon ko bhej diya hai taki
hamara ap par fakhr bebuniyad na nikle balki jis
tarah main ne kaha tha ap taiyar rahen. 4 Aisa na
ho ki jab main Makiduniya ke kuchh bhaiyon ko
sath le kar ap ke pas pahunchunga to ap taiyar
na hun. Us waqt main, balki ap bhi sharminda
honge ki main ne ap par itna etamad kiya hai.
> Is lie main ne is bat par zor dena zarurl samjha
ki bhai pahle h1 ap ke pas a kar us hadiye ka
intazam karen jis ka wada ap ne kiya hai. Kyonki
main chahta han ki mere ane tak yih hadiya
jama kiya gaya ho aur aisa na lage jaisa ise
mushkil se ap se nikalna para. Is ke bajae ap
ki sakhawat zahir ho jae.

6Yad rahe ki jo shakhs bij ko bacha bacha kar
bota hai us ki fasal bhi utni kam hogi. Lekin jo
bahut bij bota hai us ki fasal bhi bahut zyada
hogi. 7 Har ek utna de jitna dene ke lie us ne
pahle apne dil men thahra liya hai. Wuh is men
taklif ya majburl mahsus na kare, kyonki Allah
us se muhabbat rakhta hai jo khushi se deta hai.
8 Aur Allah is gabil hai ki ap ko ap ki zarariyat se
kahin zyada de. Phir ap ke pas har waqt aur har
lihaz se kafi hoga balki itna zyada ki ap har gism
ka nek kam kar sakenge. 9 Chunanche kalam-e-
mugaddas men yih bhi likha hai, “Us ne faiyazi
se zaruratmandon men khairat bikher di, us ki
rastbazi hamesha tak qaym rahegi.” 10 Khuda
h1 bij bone wale ko bij muhaiya karta aur use
khane ke lie roti deta hai. Aur wuh ap ko bhi
bij de kar us men izafa karega aur ap ki rastbazi
ki fasal ugne dega. 11 Han, wuh ap ko har lihaz
se daulatmand bana dega aur ap har mauge par
faiyazi se de sakenge. Chunanche jab ham ap
ka hadiya un ke pas le jaenge jo zaruratmand
hain to wuh Khuda ka shukr karenge. 12 Yon
ap na sirf muqaddasin ki zaruriyat purl karenge
balki wuh ap ki is khidmat se itne muta'assir
ho jaenge ki wuh bare josh se Khuda ka bhi
shukriya ada karenge. 13 Ap ki khidmat ke
natije men wuh Allah ko jalal denge. Kyonki ap
ki un par aur tamam Imandaron par sakhawat
ka izhar sabit karega ki ap Masth ki khushkhabri
na sirf taslim karte hain balki us ke tabe bhi
rahte hain. 14 Aur jab wuh ap ke lie dua karenge
to ap ke arzimand rahenge, is lie ki Allah ne ap
ko kitna bara fazl de diya hai. 15 Allah ka us ki

naqgabil-e-bayan bakhshish ke lie shukr ho!
10

Paulus Apnt Khidmat ka Difa Karta Hai

1 Main ap se apil karta htn, main Paulus jis ke
bare men kaha jata hai ki main ap ke rubaru
ajiz hota han aur sirf ap se dur ho kar diler

hota hun. Masih ki halimi aur narmi ke nam
men 2 main ap se minnat karta han ki mujhe ap

ke pas a kar itni dilerl se un logon se nipatna
na pare jo samajhte hain ki hamara chal-chalan
duniyaw1 hai. Kyonki filhal aisa lagta hai ki is k1
zarurat hogl. 3 Beshak ham insan hi hain, lekin
ham duniya ki tarah jang nahin larte. 4 Aur jo
hathiyar ham is jang men istemal karte hain wuh
is duniya ke nahin hain, balki unhen Allah ki
taraf se qgile dha dene ki quwwat hasil hai. In se
ham ghalat khayalat ke dhanche 5 aur har tinchi
chiz dha dete hain jo Allah ke ilm-o-irfan ke
khilaf khar1 ho jati hai. Aur ham har khayal ko
gaid karke Masih ke tabe kar dete hain. 6 Han,
ap ke pure taur par tabe ho jane par ham har
nafarmani ki saza dene ke lie taiyar honge.

7 Ap sirf zahirl baton par ghaur kar rahe hain.
Agar kisi ko is bat ka etamad ho ki wuh Masih
ka hai to wuh is ka bhi khayal kare ki ham
bhi usi ki tarah Masih ke hain. & Kyonki agar
main us ikhtiyar par mazid fakhr bhi karan
jo Khudawand ne hamen diya hai to bhi main
sharminda nahin htnga. Ghaur karen ki us ne
hamen ap ko dha dene ka nahin balki ap ki
ruhani tamir karne ka ikhtiyar diya hai. ® Main

nahin chahta ki aisa lage jaise main ap ko apne
khaton se darane ki koshish kar raha huan.
10 Kyonki baz kahte hain, “Paulus ke khat zordar
aur zabardast hain, lekin jab wuh khud hazir
hota hai to wuh kamzor aur us ke bolne ka tarz
higaratamez hai.” 11 Aise log is bat ka khayal
karen ki jo baten ham ap se duar hote hue apne
khaton men pesh karte hain unhin baton par
ham amal karenge jab ap ke pas aenge.

12 Ham to apne ap ko un men shumar nahin
karte jo apni tarif karke apni sifarish karte rahte
hain, na apna un ke sath muwazana karte hain.
Wuh kitne besamajh hain jab wuh apne ap ko
meyar bana kar usl par apne ap ko janchte
hain aur apna muwazana apne ap se karte hain.
13 Lekin ham munasib had se zyada fakhr nahin
karenge balki sirf us had tak jo Allah ne hamare
lie muqarrar kiya hai. Aur ap bhi is had ke
andar a jate hain. 14 Is men ham munasib had
se zyada fakhr nahin kar rahe, kyonki ham to
Masih ki khushkhabri le kar ap tak pahunch
gae hain. Agar aisa na hota to phir aur bat
hotil. 15 Ham aise kam par fakhr nahin karte jo
dusron ki mehnat se saranjam diya gaya hai. Is
men bhi ham munasib haddon ke andar rahte
hain, balki ham yih ummid rakhte hain ki ap
ka Iman barh jae aur yon hamari qadar-o-qimat
bh1 Allah ki muqgarrara had tak barh jae. Khuda
kare ki ap men hamara yih kam itna barh jae
16 ki ham Allah ki khushkhabrl ap se age ja kar
bhi suna saken. Kyonki ham us kam par fakhr
nahin karna chahte jise dasre kar chuke hain.

17 Kalam-e-muqaddas men likha hai, “Fakhr

karne wala Khudawand hi par fakhr kare.” 18]ab
log apni tarif karke apni sifarish karte hain to is
men kya hai! Is se wuh sahih sabit nahin hote,
balki aham bat yih hai ki Khudawand hi is ki
tasdiq kare.

11

Paulus aur Jhute Rastl

1 Khuda kare ki jab main apni hamaqgat ka
kuchh izhar karta hun to ap mujhe bardasht
karen. Han, zarur mujhe bardasht karen,
2kyonki main ap ke lie Allah ki-s1 ghairat rakhta
htn. Main ne ap ka rishta ek hi mard ke sath
bandha, aur main ap ko pakdaman kunwari ki
haisiyat se us mard Masth ke huzur pesh karna
chahta tha. 3 Lekin afsos, mujhe dar hai ki ap
Hawwa ki tarah gunah men gir jaenge, ki jis
tarah sanp ne apni chalakl se Hawwa ko dhoka
diya usl tarah ap ki soch bhi bigar jaeg1 aur wuh
khulusdilt aur pak lagan khatm ho jaegi jo ap
Masih ke lie mahstas karte hain. 4 Kyonki ap
khushi se har ek ko bardasht karte hain jo ap
ke pas a kar ek farq qism ka Isa pesh karta hai,
ek aisa Isa jo ham ne ap ko pesh nahin kiya tha.
Aur ap ek ais1 ruh aur aisi “Khushkhabr1” qabul
karte hain jo us Ruh aur khushkhabri se bilkul
farq hai jo ap ko ham se mili thi.

5 Mera nahin khayal ki main in nam-nihad
‘khas’ rastlon ki nisbat kam hun. ¢ Ho sakta hai
ki main bolne men mahir nahin han, lekin yih
mere ilm ke bare men nahin kaha ja sakta. Yih

ham ne ap ko saf saf aur har lihaz se dikhaya
hai.

7 Main ne Allah ki khushkhabri sunane ke lie
ap se kol bhi muawaza na liya. Yon main ne
apne ap ko nicha kar diya taki ap ko sarfaraz kar
diya jae. Kya is men mujh se ghalti hui? & Jab
main ap ki khidmat kar raha tha to mujhe Khuda
ki digar jamaton se paise mil rahe the, yani ap
ki madad karne ke lie main unhen lat raha tha.
9 Aur jab main ap ke pas tha aur zararatmand
tha to main kisi par bojh na bana, kyonki jo
bhai Makiduniya se de unhon ne meri zaruriyat
puri kin. Mazl men main ap par bojh na bana
aur ainda bhi nahin bantnga. 10 Masih ki us
sachchai ki gqasam jo mere andar hai, Akhaya ke
pure sibe men kol mujhe is par fakhr karne se
nahin rokega. 11 Main yih kyon kah raha han? Is
lie ki main ap se muhabbat nahin rakhta? Khuda
hi janta hai ki main ap se muhabbat rakhta han.

12 Aur jo kuchh main ab kar raha han wuhi
karta rahtinga, taki main nam-nihad rasulon ko
wuh mauga na dan jo wuh dhiund rahe hain.
Kyonki yihi un ka maqsad hai ki wuh fakhr karke
yih kah saken ki wuh ham jaise hain. 13 Aise log
to jhute rasul hain, dhokebaz mazdur jinhon ne
Mastih ke rasulon ka rup dhar liya hai. 14 Aur
kya ajab, kyonki Iblis bh1 nar ke farishte ka rap
dhar kar ghtmta-phirta hai. 15 To phir yih bari
bat nahin ki us ke chele rastbazi ke khadim ka
rap dhar kar ghumte-phirte hain. Un ka anjam
un ke amal ke mutabiq h1 hoga.

Rastil Hone ki Wajah se Paulus kT Izarasant

16 Main dubara kahta han ki kol mujhe ahmaq
na samjhe. Lekin agar ap yih sochen bhi to
kam az kam mujhe ahmaq ki haisiyat se qabul
karen taki main bhi thora-bahut apne ap par
fakhr karun. 17 Asal men jo kuchh main ab
bayan kar raha han wuh Khudawand ko pasand
nahin hai, balki main ahmaq ki tarah bat kar
raha han. 18 Lekin chunki itne log jismani taur
par fakhr kar rahe hain is lie main bhi fakhr
karunga. 19 Beshak ap khud itne danishmand
hain ki ap ahmaqon ko khushi se bardasht karte
hain. 20 Han, balki ap yih bhi bardasht karte
hain jab log ap ko ghulam banate, ap ko latte,
ap se ghalat fayda uthate, nakhre karte aur ap
ko thappar marte hain. 21 Yih kah kar mujhe

sharm ati hai ki ham itne kamzor the ki ham
aisa na kar sake.

Lekin agar ko1 kis1 bat par fakhr karne ki jurrat
kare (main ahmaq ki-s1 bat kar raha huan) to
main bhi utni hi jurrat kartinga. 22 Kya wuh
Ibrani hain? Main bhi han. Kya wuh Israil
hain? Main bhi han. Kya wuh Ibrahim ki
aulad hain? Main bhi hun. 23 Kya wuh Masih
ke khadim hain? (Ab to main goya bekhud ho
gaya hun ki is tarah ki baten kar raha han!)
Main un se zyada Masih ki khidmat karta han.
Main ne un se kahin zyada mehnat-mashaqqat
ki, zyada dafa jel men raha, mere zyada sakhti
se kore lagae gae aur main bar bar marne ke
khatron men raha hun. 24 Mujhe Yahudiyon se
panch dafa 39 koron ki saza mili hai. 25 Tin dafa
Romiyon ne mujhe lathi se mara. Ek bar mujhe
sangsar kiya gaya. Jab main samundar men safr

kar raha tha to tin martaba mera jahaz tabah
hua. Han, ek dafa mujhe jahaz ke tabah hone
par ek pur1 rat aur din samundar men guzarna
para. 26 Mere beshumar safron ke dauran
mujhe kal tarah ke khatron ka samna karna
para, dariyaon aur dakuon ka khatra, apne
hamwatanon aur Ghairyahuidiyon ke hamlon
ka khatra. Jahan bhi main gaya hun wahan
yih khatre maujud rahe, khah main shahr men
tha, khah ghairabad ilage men ya samundar
men. Jhute bhaiyon ki taraf se bhi khatre rahe
hain. 27 Main ne janfishani se sakht mehnat-
mashaqqgat ki hai aur kal rat jagta raha hun,
main bhuka aur pyasa raha hun, main ne bahut
roze rakhe hain. Mujhe sardi aur nangepan ka
tajraba hua hai. 28 Aur yih un fikron ke alawa hai
jo main Khuda ki tamam jamaton ke lie mahsus
karta hun aur jo mujhe dabati rahti hain. 29 Jab
ko1l kamzor hai to main apne ap ko bhi kamzor
mahsus karta hun. Jab kisi ko ghalat rah par
laya jata hai to main us ke lie shadid ranjish
mahsis karta han.

30 Agar mujhe fakhr karna pare to main
un chizon par fakhr kartnga jo merl kamzor
halat zahir kartl hain. 3! Hamara Khuda aur
Khudawand Isa ka Bap (us ki hamd-o-sana
abad tak ho) janta hai ki main jhat nahin bol
raha. 32 Jab main Damishq Shahr men tha to
badshah Aritas ke gawarnar ne shahr ke tamam
darwazon par apne pahredar muqarrar kie taki
wuh mujhe giriftar karen. 33 Lekin shahr ki fasil
men ek daricha tha, aur mujhe ek tokre men
rakh kar wahan se utara gaya. Yon main us ke

hathon se bach nikla.

12

Paulus par Kat Baton ka Inkishaf

1 Lazim hai ki main kuchh aur fakhr karan.
Agarche is ka kol fayda nahin, lekin ab main
un royaon aur inkishafat ka zikr karunga jo
Khudawand ne mujh par zahir kie. 2 Main Masih
men ek admi ko janta han jise chaudah sal hue
chhin kar tisre asman tak pahunchaya gaya.
Mujhe nahin pata ki use yih tajraba jism men
ya is ke bahar hua. Khuda janta hai. 3 Han,
Khuda hi1janta hai ki wuh jism men tha ya nahin.
Lekin yih main janta han 4 ki use chhin kar
firdaus men laya gaya jahan us ne nagabil-e-
bayan baten sunin, aisi baten jin ka zikr karna
insan ke lie rawa nahin. 5 Is qism ke admi par
main fakhr karunga, lekin apne ap par nahin.
Main sirf un baton par fakhr karunga jo merl
kamzor halat ko zahir kartl hain. 6 Agar main
fakhr karna chahta to is men ahmaq na hota,
kyonki main haqiqat bayan karta. Lekin main
yih nahin karunga, kyonki main chahta hun ki
sab ki mere bare men ray sirf us par munhasir
ho jo main karta ya bayan karta han. Kol mujhe
is se zyada na samjhe.

7 Lekin mujhe in ala inkishafat ki wajah se
ek kanta chubho diya gaya, ek taklifdeh chiz
jo mere jism men dhansl rahti hai taki main
phual na jaun. Iblis ka yih paighambar mere
mukke marta rahta hai taki main maghrar na
ho jaon. & Tin bar main ne Khudawand se

iltija ki ki wuh ise mujh se dar kare. 9 Lekin
us ne mujhe yihi jawab diya, “Mera fazl tere
lie kafl hai, kyonki merl qudrat ka pura izhar
terl kamzor halat hi men hota hai.” Is lie main
mazld khushil se apni kamzoriyon par fakhr
karunga taki Masih ki qudrat mujh par thahri
rahe. 10Yihi wajah hai ki main Masth ki khatir
kamzoriyon, galiyon, majburiyon, 1zarasaniyon
aur pareshaniyon men khush hun, kyonki jab
main kamzor hotd hitn tab hi main tagatwar
hota han.

Paulus kt Kurinthiyon ke lie Fikr

11 Main bewuquf ban gaya hun, lekin ap ne
mujhe majbur kar diya hai. Chahie tha ki ap
hi dasron ke samne mere haq men bat karte.
Kyonki beshak main kuchh bhi nahin hun, lekin
in nam-nihad khas rasulon ke mugabale men
main kisi bhi lihaz se kam nahin han. 12 Jo
muta'addid ilahi nishan, mojize aur zabardast

kam mere waslle se hue wuh sabit karte hain
ki main rasul hun. Han, wuh bari sabitqadmi

se ap ke darmiyan kie gae. 13 Jo khidmat main
ne ap ke darmiyan ki, kya wuh Khuda ki digar
jamaton men merl khidmat ki nisbat kam thi?
Hargiz nahin! Is men farq sirf yih tha ki main
ap ke lie malt bojh na bana. Mujhe muaf karen
agar mujh se is men ghalt1 hul hai.

14 Ab main tisri bar ap ke pas ane ke lie taiyar
han. Is martaba bhi main ap ke lie bojh ka bais
nahin banunga, kyonki main ap ka mal nahin
balki ap hi ko chahta han. Akhir bachchon
ko man-bap ki madad ke lie mal jama nahin
karna chahie balki man-bap ko bachchon ke lie.

15 Main to bari khushi se ap ke lie har kharcha
utha langa balki apne ap ko bhi kharch kar
dunga. Kya ap mujhe kam pyar karenge agar
main ap se zyada muhabbat rakhan?

16 Thik hai, main ap ke lie bojh na bana. Lekin
baz sochte hain ki main chalak hun aur ap ko
dhoke se apne jal men phansa liya. 17 Kis tarah?
Jin logon ko main ne ap ke pas bheja kya main
ne un men se Kkisi ke zariye ap se ghalat fayda
uthaya? 18 Main ne Titus ki hausla-afzai ki ki
wuh ap ke pas jae aur dusre bhai ko bhi sath
bhej diya. Kya Titus ne ap se ghalat fayda
uthaya? Hargiz nahin! Kyonki ham donon ek
hi rah men ek hi rah par chalte hain.

19 Ap kafi der se soch rahe honge ki ham ap
ke samne apna difa kar rahe hain. Lekin aisa

nahin hai balki ham Masih men hote hue Allah
ke huzur hi yih kuchh bayan kar rahe hain. Aur

mere azizo, jo kuchh bhi ham karte hain ham
ap ki tamir karne ke lie karte hain. 20 Mujhe dar
hai ki jab main aonga to na ap ki halat mujhe
pasand aegi, na merl halat ap ko. Mujhe dar hai
ki ap men jhagara, hasad, ghussa, khudgharzi,
buhtan, gapbazi, ghurir aur betartibl pai1 jaegi.
21 Han, mujhe dar hai ki agli dafa jab atnga to
Allah mujhe ap ke samne nicha dikhaega, aur
main un bahuton ke lie gham khaunga jinhon
ne mazl men gunah karke ab tak apni napaki,
zinakari aur aiyashi se tauba nahin ki.

13

Akhirt Tambih aur Salam

1 Ab main tisr1 dafa ap ke pas a raha han.
Kalam-e-mugaddas ke mutabiq lazim hai ki har
ilzam ki tasdiq do ya tin gawahon se ki jae.
2 Jab main dasri dafa ap ke pas aya tha to main
ne pahle se ap ko agah kiya tha. Ab main ap
se dur yih bat dubara kahta han ki jab main
wapas aunga to na wuh bachenge jinhon ne
pahle gunah kiya tha na digar log. 3Jo bhi sabut
ap mang rahe hain ki Masih mere zariye bolta
hai wuh main ap ko danga. Ap ke sath sulak
men Masih kamzor nahin hai. Nahin, wuh ap
ke darmiyan h1 apni quwwat ka izhar karta hai.
4 Kyonki agarche use kamzor halat men masluab
kiya gaya, lekin ab wuh Allah ki qudrat se zinda

hai. Isitarah ham bhi us men kamzor hain, lekin
Allah ki qudrat se ham ap ki khidmat karte waqt

us ke sath zinda hain.

5> Apne ap ko janch kar malam karen ki kya ap
ka 1man gaym hai? Khud apne ap ko parkhen.
Kya ap nahin jante ki Isa Masih ap men hai?
Agar nahin to is ka matlab hota ki ap ka iman
namagbil sabit hota. 6 Lekin mujhe ummid hai
ki ap itna pahchan lenge ki jahan tak hamara
tallug hai ham namagbul sabit nahin hue hain.
7Ham Allah se dua karte hain ki ap se kol ghalti
na ho jae. Bat yih nahin ki logon ke samne ham
sahih niklen balki yih ki ap sahth kam karen,
chahe log hamen khud nakam kyon na qarar
den. 8 Kyonki ham haqiqat ke khilaf khare nahin
ho sakte balki sirf us ke haq men. 9 Ham khush
hain jab ap tagatwar hain go ham khud kamzor
hain. Aur hamari dua yih hai ki ap kamil ho
jaen. 10 Yihi wajah hai ki main ap se diar rah

kar likhta han. Phir jab main atonga to mujhe
apna ikhtiyar istemal karke ap par sakhti nahin
karni paregl. Kyonki Khudawand ne mujhe yih
ikhtiyar ap ko dha dene ke lie nahin balki ap ko
tamir karne ke lie diya hai.

11 Bhaiyo, akhir men main ap ko salam kahta
han. Sudhar jaen, ek dusre ki hausla-afzai

karen, ek hi soch rakhen aur sulah-salamati
ke sath zindagl guzaren. Phir muhabbat aur

salamati ka Khuda ap ke sath hoga.

12 Ek dasre ko mugaddas bosa dena. Tamam
mugaddasin ap ko salam kahte hain.

14 Khudawand Isa Masih ka fazl, Allah ki
muhabbat aur Ruhul-quds ki rifagat ap sab ke
sath hoti rahe.

